
ZAKON
O IZMJENAMA I DOPUNAMA KRIVICNOG ZAKONA
FEDERACIJE BOSNE | HERCEGOVINE

Clan 1.

U Kirivicnom zakonu Federacije Bosne i Hercegovine
("Sluzbene novine Federacije BiH", br. 36/03, 37/03 - ispr., 21/04
- ispr., 69/04, 18/05, 42/10, 42/11, 59/14, 76/14, 46/16, 75/17 i
31/23), iza ¢lana 1. dodaje se novi ¢lan 1a. koji glasi:

"Clan 1a.

(Uskladenost s pravnom stecevinom Evropske unije)

Ovim zakonom se u zakonodavstvu Federacije Bosne i
Hercegovine djelimi¢no preuzima Direktiva (EU) 2024/1385
Evropskog parlamenta i Vijeca od 14. maja 2024. godine o
suzbijanju nasilja prema Zenama i nasilja u porodici (SL
L2024/1385).".

Clan 2.
U ¢lanu 2. stav (12) mijenja se i glasi:
"(12) Dijete je osoba koja nije navrsila 18 godina Zivota.".

Stav (13) mijenja se i glasi:

"(13) Mlada punoljetna osoba je osoba koja je u vrijeme
ucinjenja kriviénog djela navrsila 18, a nije navrSila 21
godinu zivota.".

I1za stava (13) dodaju se novi st. (14), (15), (16) i (17) koji

glase:

"(14) Zrtva kriviénog djela je fizicka osoba koja zbog
ucinjenog krivicnog djela direktno trpi tjelesne i
dusevne posljedice, imovinsku Stetu ili povredu
osnovnih prava i sloboda. Zrtvom kriviénog djela
smatraju se bracni odnosno izvanbracni partner,
intimni partner te potomak, a ako njih nema, predak,
brat i sestra one osobe Cija je smrt direktno
prouzrokovana kriviénim djelom, te osobe koju je ona
na osnovu zakona bila duzna izdrzavati.

(15) Clanovi porodice su: braéni partneri ili biv§i bra¢ni
partneri i njihova djeca ili djeca svakog od njih,
izvanbracni partneri ili bivsi izvanbracni partneri i
njihova djeca ili djeca svakog od njih, krvni srodnici i
srodnici iz odnosa potpunog usvojenja u pravoj liniji
bez ogranicenja, a u poboc¢noj liniji zakljuéno sa
Cetvrtim stepenom, ocCuh, madeha, posvojenik i
usvojitelj iz odnosa nepotpunog usvojenja, srodnici po
tazbini zakljuéno s drugim stepenom bez obzira na
Cinjenicu da je bracna zajednica prestala, osobe koje
vezuje odnos starateljstva i udomiteljstva, osobe koje
zive ili su zivjele u istom domadinstvu bez obzira na
srodstvo, osobe koje imaju zajednicko dijete ili je dijete
zaceto iako nikada nisu Zivjele u istom domacinstvu,
nezavisno od toga da li ucinitelj dijeli ili je dijelio
domacinstvo sa Zrtvom.

(16) Bliske osobe su ¢lanovi porodice, te Zivotni partner,
biv§i zivotni partner, sadasnji ili biv§i partner u
emotivnoj ili intimnoj vezi, nezavisno od toga da li
ucinitelj dijeli ili je dijelio domadinstvo sa zrtvom.

(17) Zivotni partner je osoba koja s drugom osobom
suprotnog spola Zivi u zajednici koja ima trajniji
karakter.".

Dosadasnji st. (14) do (22) postaju st. (18) do (26).

Stav (23) brise se.

Dosadasnji st. (24) do (35) postaju st. (27) do (38).

Iza stava (38) dodaju se novi st. (39), (40), (41) i (42) koji

glase:

"(39) Informaciono — komunikacione tehnologije su postup-
ci, metode, elektronska sredstva i programi koji omo-
gucavaju prikupljanje, Cuvanje, obradu, upravljanje,
prijenos i prezentaciju kompjuterskih podataka i infor-
macija u elektronskom obliku, kao i mrezna telekomu-
nikacijska oprema koja omogucava ostvarivanje komu-
nikacije, trazenje, slanje, primanje i pristupanje kom-
pjuterskim podacima i informacijama u elektronskom
obliku.

(40) Nasilje jeste krsenje ljudskih prava i ozna¢ava sva djela
nasilja koja imaju za posljedicu ili ¢e vjerovatno imati
za posljedicu tjelesnu, seksualnu, psihicku ili
ekonomsku stetu ili patnju, ukljucujudi prijetnje takvim
djelima, prisilu ili namjerno oduzimanje slobode, bilo
da se pojavljuju u javnom ili privatnom zivotu.

(41) Rodno zasnovano nasilje prema Zenama je nasilje
usmjereno na zenu zbog toga $to je zena ili koje
nerazmjerno pogada zene. Takvo postupanje uzet ¢e se
kao otezavajuca okolnost ako ovim zakonom nije
izri¢ito propisano teze kaznjavanje.

(42) Zenska osoba ukljuduje i Zenske osobe mlade od 18
godina.".

Dosadasnji stav (36) postaje stav (43).

Clan 3.

Clan 9. mijenja se i glasi:

"Clan 9.

(Isklju¢enje primjene krivi¢nog zakonodavstva u Federaciji

prema djeci koja nisu navrsila 14 godina zivota)

Kriviéno zakonodavstvo u Federaciji ne primjenjuje se

prema djeci koja u vrijeme ucinjenja krivi¢nog djela nisu navrsila
14 godina zivota.".
Clan 4.
Clan 10. mijenja se i glasi:
"Clan 10.

(Primjena kriviénog zakonodavstva u Federaciji prema djeci
starijoj od 14 godina i mladim punoljetnim osobama)
Prema djeci koja su u vrijeme ucinjenja krivicnog djela

starija od 14 godina i prema mladim punoljetnim osobama
primjenjuje se ovaj zakon ako posebnim zakonom nije druk¢ije
propisano.”.

Clan 5.

U ¢lanu 14. stav (2) mijenja se i glasi:

"(2) Odredbe opcéeg dijela ovog zakona primjenjuju se
prema djeci starijoj od 14 godina i mladim punoljetnim
osobama, osim ako posebnim zakonom nije drukéije
propisano.”.

Clan 6.

U ¢lanu 16. iza stava (6) dodaje se novi stav (7) koji glasi:

"(7) Za krivitna djela trgovine ljudima i organizirane
trgovine ljudima, krivi¢na djela protiv spolne slobode i
morala, krivicna djela spolnog zlostavljanja i
iskoriStavanja djeteta i krivicna djela protiv braka,
porodice i mladezi u¢injena na Stetu djeteta, zastarjelost
krivicnog gonjenja pocinje te¢i od punoljetstva zrtve.".

Clan 7.

U ¢lanu 41. iza stava (1) dodaje se novi stav (2) koji glasi:

"(2) Utinitelju kriviénog djela iz koristoljublja nov¢ana
kazna se moze izre¢i kao sporedna kazna i kad nije
propisana zakonom ili kad je propisano da ¢ée se
ucinitelj kazniti kaznom zatvora ili novéanom kaznom,
a sud kao glavnu izrekne kaznu zatvora.".

Clan 8.

U ¢lanu 43. stav (3) mijenja se i glasi:

"(3) Kazna zatvora iz st. (1) i (2) ovog ¢lana ne moze se
izreci djeci starijoj od 14 godina. Djeci starijoj od 16
godina moze se izre¢i kazna maloljetnickog zatvora
pod uvjetima propisanim posebnim zakonom.".

Clan 9.

U ¢lanu 43a. stav (2) broj "100" zamjenjuje se brojem "150".

1za stava (3) dodaje se novi stav (4) koji glasi:

"(4) Kazna zatvora izreCena u trajanju do jedne godine ne
moze se zamijeniti novéanom kaznom za krivicna djela
protiv ustavnog poretka Federacije, trgovine ljudima i
oOrganizirane trgovine ljudima, krivi¢na djela protiv
spolne slobode i morala, krivicna djela spolnog
zlostavljanja i iskoristavanja djeteta i krivicna djela
protiv braka, porodice i mladezi.".

Clan 10.
U ¢lanu 43c. stav (4) mijenja se i glasi:
"(4) Osobama osudenim za krivi¢na djela protiv braka,
porodice i omladine ne moze biti odredeno izvrSenje
kazne zatvora na nadin propisan u stavu (1) ovog

¢lana.".
Clan 11.
U ¢lanu 47. stav (3) broj "500" zamjenjuje se brojem "1000".
Clan 12.
U ¢lanu 48. stav (3) broj "100" zamjenjuje se brojem "150".
Clan 13.

U c¢lanu 49. iza stava (1) dodaje se novi stav (2) koji glasi:

"(2) Kod odmjeravanja kazne za krivi¢na djela protiv Zivota
i tijela, trgovine ljudima i organizirane trgovine
ljudima, krivi¢na djela protiv spolne slobode i morala,
krivicna djela spolnog zlostavljanja i iskoriStavanja
djeteta i krivi¢na djela protiv braka, porodice i mladezi,
ne mogu se uzeti kao olakSavajuce okolnosti kultura,
obicaji, religija, tradicija i takozvana Cast.".

Dosadasnji st. (2) i (3) postaju st. (3) i (4).

Clan 14.

U ¢lanu 51. stav (1) tac. e) i g) mijenjaju se i glase:

"e) ako je za krivi¢no djelo kao najmanja mjera kazne
propisana kazna zatvora ispod jedne godine, kazna se
moze ublaziti do 30 dana zatvora;

g) ako je za kriviéno djelo propisana novéana kazna s
naznakom najmanje mjere, kazna se moze ublaziti do
pet dnevnih iznosa, a ako se izrice u odredenom
iznosu do 1000 KM.".

Clan 15.
U ¢lanu 54. stav (5) iza rijeéi: "jedinstvenu kaznu" dodaje se

rije¢ "zatvora".

)

Clan 16.
U ¢lanu 57. stav (3) broj "100" zamjenjuje se brojem "150".

Clan 17.
U ¢lanu 71. iza tacke e) dodaju se nove tacke kako slijedi:
"f)  zabrana priblizavanja i komunikacije sa Zrtvom;
g) udaljenje iz domacinstva.".

Clan 18.
Iza ¢lana 78. dodaju se novi ¢l. 78a. i 78b., koji glase:

"Clan 78a.

(Zabrana priblizavanja i komunikacije sa zrtvom)
Ucinitelju kriviénog djela protiv zivota i tijela, krivi¢nog
djela protiv spolne slobode i morala, krivicnog djela
spolnog zlostavljanja i iskoriStavanja djeteta, krivicnog
djela protiv braka, porodice i mladezi kao i krivi¢nog djela
uhodenja moze se izre¢i sigurnosna mjera zabrane

priblizavanja i komunikacije sa Zrtvom, ako postoji
opasnost da bi ucinitelj mogao ponoviti takvo krivi¢no
djelo.

(2) Sigurnosna mjera zabrane priblizavanja i komunikacije sa
zrtvom ukljucuje zabranu pribliZzavanja zrtvi na odredenoj
udaljenosti, zabranu pristupa u prostor oko mjesta stano-
vanja ili mjesta rada zrtve, kao i zabranu uznemiravanja ili
komunikacije sa Zzrtvom, bilo putem informaciono -
komunikacijskih tehnologija ili na drugi na¢in.

(3) Sigurnosna mjera zabrane priblizavanja i komunikacije sa
zrtvom moze se izre¢i u trajanju koje ne moze biti krace od
Sest mjeseci ni duze od pet godina, racunaju¢i od
pravosnaznosti sudske odluke, s tim da se vrijeme izvrSenja
kazne zatvora ne uracunava u vrijeme trajanja ove mjere.

(4) Prema udinitelju kriviénog djela koji prekr§i zabranu
priblizavanja i komunikacije sa zrtvom odredenoj u
uvjetnoj osudi, moze se postupiti po odredbi ¢lana 66.
Krivi¢nog zakona Federacije Bosne i Hercegovine (u
daljnjem tekstu: Kriviéni zakon Federacije).

Clan 78b.
(Udaljenje iz domacinstva)

(1) Sigurnosnu mjeru udaljenja iz domacinstva sud moZe izrec¢i
ucinitelju krivicnog djela protiv Zivota i tijela, krivicnog
djela protiv spolne slobode i morala, krivi¢nog djela spolnog
zlostavljanja i iskoriStavanja djeteta, krivicnog djela protiv
braka, porodice i mladezi, ako postoji opasnost da bi u€initelj
mogao ponovo poCiniti krivicno djelo prema ¢lanu
domacinstva.

(2) Sigurnosna mjera udaljenja iz domacinstva moze se izreéi u
trajanju koje ne moze biti krace od Sest mjeseci ni duze od
pet godina, raunajuci od pravosnaznosti sudske odluke, s
tim da se vrijeme izvrSenja kazne zatvora ne uracunava u
vrijeme trajanja ove mjere.

(3) Osoba kojoj je izredena mjera iz stava (1) ovog ¢lana duZna
je, uz prisustvo policijskog sluzbenika, odmah po
pravosnaznosti presude napustiti stan, kuéu ili drugi
stambeni prostor koji ¢ini domacinstvo.

(4) Po proteku polovine trajanja sigurnosne mjere izre¢ene na
osnovu stava (1) ovog c¢lana, sud moze, na prijedlog
osudenika, obustaviti njeno izvrSenje, ako ustanovi da vise
ne postoji opasnost iz stava (1) ovog ¢lana. Osudenik moze
ponoviti prijedlog, ali ne prije proteka Sest mjeseci od
zadnjeg preispitivanja.

(5) Prema uéinitelju krivicnog djela koji ne postupi po
sigurnosnoj mjeri udaljenja iz domacinstva ili koji prekrsi
ovu mjeru, moze se postupiti po odredbi ¢lana 66. Krivi¢nog
zakona Federacije.".

Clan 19.
Iza ¢lana 78. naziv: "X - GLAVA DESETA PRAVILA O
ODGOJNIM PREPORUKAMA, O ODGOJNIM MJERAMA I O
KAZNJAVANJU MALOLJETNIKA" i &l. 79. do 109. brisu se.

Clan 20.
U ¢lanu 110. stav (1) rijeci: "i kazna maloljetni¢kog zatvora
izvr§avaju" zamjenjuju se rijecju "izvrsava".
Clan 21.
Clan 112. stav (1) mijenja se i glasi:
"(1) Osoba osudena na kaznu zatvora ili kaznu dugotrajnog
zatvora, koja je sposobna za rad, moze raditi ukoliko ona na to
pristane.”.

Clan 22.
U ¢lanu 113. stav (1) mijenja se i glasi:
"(1) Prema osobi koja je navrsila 16 godina, kazna maloljet-
nickog zatvora izvr§ava se u posebnim kazneno-popravnim
ustanovama za maloljetnike. Prema osobi koja je navrsila 18

godina zivota, ali nije navrSila 23 godine zivota, kazna
maloljetnickog zatvora se izvrSava u posebnim ustanovama za
mlade punoljetne osobe ili u posebnom odjeljenju ustanove u kojoj
se kazna izvrSava prema punoljetnim osobama, pri cemu se
osigurava da ona ne dode u kontakt sa starijim zatvorenicima.
Prema osobi koja je navrSila 23 godine zivota prije kraja
izdrzavanja kazne ostatak kazne se izvrSava u kazneno-popravnoj
ustanovi za odrasle.".

Clan 23.

U ¢lanu 121. stav (1) mijenja se i glasi:

"(1) Poslije izdrzane, oprostene ili zastarjele kazne zatvora ili
kazne dugotrajnog zatvora, osudene osobe uZivaju sva prava
utvrdena ustavom, zakonom i drugim propisima i mogu sticati sva
prava, osim onih koja su im ograni¢ena sigurnosnom mjerom ili
nastupanjem pravne posljedice osude.".

Clan 24.

U ¢lanu 125. stav (4) mijenja se i glasi:

"(4) Osuda na kaznu dugotrajnog zatvora i osuda zhog
kriviénih djela spolnog zlostavljanja i iskoriStavanje djeteta te
kriviénih djela trgovina ljudima i organizirana trgovina ljudima
ucinjenih na $tetu djeteta se ne brise.".

Clan 25.

U ¢lanu 166. stav (2) tacka e) na kraju recenice tacka se
zamjenjuje tacka-zarezom i dodaju nove ta¢. f) i g) koje glase:

"f) ko usmrti ¢lana porodice ili blisku osobu;

g) ko usmrti dijete ili trudnu Zenu.".

Clan 26.
Iza ¢lana 166. dodaje se novi ¢lan 166a. koji glasi:

"Clan 166a.
(Tesko ubistvo zenske osobe)

(1) Ko ugini rodno zasnovano ubistvo Zenske osobe, kaznit ¢e
se kaznom zatvora od deset godina ili kaznom dugotrajnog
zatvora.

(2) Priutvrdivanju krivi¢nog djela iz stava (1) ovog ¢lana, uzet
¢e se u obzir da je djelo u€injeno prema bliskoj osobi, osobi
koju je uéinitelj ve¢ ranije zlostavljao, ranjivoj osobi, 0sobi
koja se nalazi u odnosu podredenosti ili zavisnosti ili je
djelo ucinjeno u okolnostima spolnog nasilja ili zbog
odnosa koji Zene stavlja u neravnopravan polozaj ili da
postoje druge okolnosti koje upucuju da se radi o rodno
zasnovanom nasilju.".

5 Clan 27.
Clan 170. mijenja se i glasi:

"Clan 170.
(Ucestvovanje u samoubistvu)

(1) Ko navede drugog na samoubistvo ili mu pomogne u
samoubistvu, pa ono bude ucinjeno ili pokusano, kaznit ¢e
se kaznom zatvora od Sest mjeseci do pet godina.

(2) Ko djelo iz stava (1) ovog ¢lana u¢ini prema djetetu koje je
navrsilo 14 godina ili prema osobi ¢ija je sposobnost
shvacdanja znacenja svog djela ili upravljanja svojim
postupcima bitno smanjena, kaznit ¢e se kaznom zatvora
od jedne do deset godina.

(3) Ko djelo iz stava (1) ovog ¢lana u¢ini prema djetetu koje
nije navrsilo 14 godina ili prema osobi koja nije mogla
shvatiti znac¢aj svog djela ili upravljati svojim postupcima,
kaznit ¢e se po ¢lanu 166. (Ubistvo) stav (1) ovog zakona.

(4) Ko okrutno ili necovjeéno postupa s osobom koja se prema
njemu nalazi u odnosu kakve podredenosti ili zavisnosti i
time iz nehata izazove samoubistvo ili pokusaj
samoubistva te osobe, kaznit ¢e se kaznom zatvora od Sest
mjeseci do tri godine.".



Broj 58 - Strana 4

SLUZBENE NOVINE FEDERACIJE BiH

Petak, 1. 8. 2025.

()]

@

©)

4)

()

@

©)

4)

®)
(6)

5 Clan 28.
Clan 171. mijenja se i glasi:

"Clan 171.
(Protupravni prekid trudnoce)
Ko protivno propisima o prekidu trudnoce trudnoj Zeni s
njezinim pristankom zapocne Ciniti ili ucini prekid
trudnoce ili je potakne ili joj pomogne uciniti prekid
trudnoce, kaznit ¢e se kaznom zatvora od tri mjeseca do tri
godine.
Ko trudnoj Zeni bez njezina pristanka zapocne Ciniti ili
ucini prekid trudnoce, kaznit ¢e se kaznom zatvora od jedne
do osam godina.
Ako je krivicnim djelom iz stava (1) ovog ¢lana trudnoj
Zeni zdravlje teSko naruseno ili je prouzrokovana smrt
trudne zene ili je djelo ucinjeno prema djetetu, ucinitelj ¢e
se kazniti kaznom zatvora od jedne do deset godina.
Ako je krivicnim djelom iz stava (2) ovog ¢lana trudnoj
zeni zdravlje tesko naruseno ili je prouzrokovana smrt
trudne Zene ili je djelo u€injeno prema djetetu, ucinitelj ¢e
se kazniti kaznom zatvora od tri do 15 godina.".
Clan 29.
Clan 172. mijenja se i glasi:

"Clan 172.

(Teska tjelesna ozljeda)
Ko drugoga tesko tjelesno ozlijedi ili mu zdravlje tesko
narusi, kaznit ¢e se kaznom zatvora od Sest mjeseci do pet
godina.
Ko drugoga tjelesno ozlijedi ili mu zdravlje narusi tako
tesko da je zbog toga doveden u opasnost Zivot ozljedenog
ili je unisten ili trajno i u znatnoj mjeri oslabljen koji vazan
dio njegova tijela ili koji vazan organ ili je prouzrokovana
trajna nesposobnost za rad ozljedenog ili trajno i teSko
narusenje njegova zdravlja ili unakaZenost, kaznit ¢e se
kaznom zatvora od jedne do osam godina.
Ako ozlijedeni umre zbog ozljede iz st. (1) i (2) ovog ¢lana,
ucinitelj ¢e se kazniti kaznom zatvora od dvije do 12
godina.
Ako je kriviéno djelo iz st. (1) do (3) ovog ¢lana ucinjeno
prema djetetu ili trudnoj Zeni ili ¢lanu porodice ili bliskoj
osobi ili prema osobi posebno ranjivoj zbog teze tjelesne ili
dusevne smetnje ili iz mrZnje, kaznit ¢e se za kriviéno djelo
iz stava (1) ovog ¢lana kaznom zatvora od jedne do osam
godina, za krivi¢no djelo iz stava (2) ovog ¢lana kaznom
zatvora od dvije do deset godina, a za krivi¢no djelo iz stava
(3) ovog ¢lana kaznom zatvora od tri do 15 godina.
Ko kriviéno djelo iz st. (1) i (2) ovog €lana ucini iz nehata,
kaznit ¢e se kaznom zatvora do tri godine.
Ko krivi¢no djelo iz st. (1) do (3) ovog ¢lana ucini na mabh,
doveden bez svoje krivnje u jaku razdraZenost ili prepast
napadom, zlostavljanjem ili teSkim vrijedanjem od
ozlijedenog, kaznit ¢e se za krivi¢no djelo iz st. (1) i (2)
kaznom zatvora od tri mjeseca do tri godine, a za krivi¢no
djelo iz stava (3) kaznom zatvora od Sest mjeseci do pet
godina.".

Clan 30.

U ¢lanu 173. stav (2) mijenja se i glasi:

"(2) Ko krivi¢no djelo iz stava (1) ovog ¢lana u¢ini prema
¢lanu porodice ili bliskoj osobi ili prema djetetu ili
trudnoj zeni ili osobi posebno ranjivoj zbog njezine
teZe tjelesne ili dusevne smetnje ili iz mrznje, kaznit ¢e
se kaznom zatvora do tri godine.".

Stav (3) brise se.

Clan 31.
Iza €lana 173. dodaju se novi ¢l. 173a. i 173b. koji glase:

"Clan 173a.

(Sakacenje zenskih spolnih organa)
Ko Zenskoj osobi potpuno ili djelimi¢no odstrani, obreze ili
na drugi nacin izvrsi sakacenje vanjskih spolnih organa ili
je na to prinudi, potice ili joj pomogne u tome, kaznit ¢e se
kaznom zatvora od jedne do osam godina.
Ako je djelo iz stava (1) ovog ¢lana ucinjeno iz mrznje ili
prema djetetu ili prema ¢lanu porodice ili bliskoj osobi ili
prema osobi posebno ranjivoj zbog teze tjelesne ili dusevne
smetnje, ucinitelj ¢e se kazniti kaznom zatvora od jedne do
deset godina.
Ako je uslijed kriviénog djela iz st. (1) i (2) ovog ¢lana
nastupila smrt Zenske osobe, ucinitelj ¢e se za krivicno
djelo iz stava (1) ovog ¢lana kazniti kaznom zatvora od tri
do 12 godina, a za krivicno djelo iz stava (2) kaznom
zatvora od tri do 15 godina.

Clan 173b.

(Prinudna sterilizacija)
Ko na drugoj osobi izvrsi operaciju u svrhu ili sa posljedicom
onemogucavanja prirodne reprodukcije bez informiranog
pristanka te osobe i razumijevanja postupka, kaznit ¢e se
kaznom zatvora od jedne do osam godina.
Ako je djelo iz stava (1) ovog €lana izvrSeno iz mrznje ili
prema djetetu ili ¢lanu porodice ili bliskoj osobi ili prema
0sobi posebno ranjivoj zbog teze tjelesne ili duSevne
smetnje, ucinitelj ¢e se kazniti kaznom zatvora od jedne do
deset godina.
Ako je uslijed djela iz stava (1) ovog ¢lana nastupila smrt
osobe, ucinitelj ¢e se kazniti kaznom zatvora od tri do 15
godina.".

Clan 32.
Iza ¢lana 179. dodaje se novi ¢lan 179a. koji glasi:

"Clan 179a.

(Uhodenje)
Ko ponovljeno prati ili uhodi drugu osobu ili s njom
direktno ili preko tre¢e osobe ili putem informaciono-
komunikacijske tehnologije nastoji  uspostaviti il
uspostavlja nezeljeni kontakt ili je na drugi nacin zastraSuje
i time kod nje izazove tjeskobu ili strah za njezinu sigurnost
ili sigurnost njenog ¢lana porodice ili njoj bliske osobe,
kaznit ¢e se kaznom zatvora do jedne godine.
Ako je djelo iz stava (1) ovog ¢lana uéinjeno u odnosu na
¢lana porodice ili blisku osobu ili prema djetetu ili prema
osobi posebno ranjivoj zbog teze tjelesne ili dusevne
smetnje ili iz mrznje, ucinitelj ¢e se kazniti kaznom zatvora
do tri godine.".

Clan 33.

U ¢lanu 180. stav (2) rijeci: "ili maloljetniku" brisu se.
Clan 34.

Iza ¢lana 181. dodaju se novi €l. 181a. 1 181b. koji glase:

"Clan 181a.
(Prinuda)
Ko drugog silom ili ozbiljnom prijetnjom prinudi da nesto

ucini ili ne ucini ili trpi, ako za pojedino krivicno djelo nije
propisana posebna kazna, kaznit ¢e se kaznom zatvora do tri

godine.
Clan 181b.
(Psihi¢ko nasilje)
(1) Ko zlostavlja drugog ili prema njemu postupa na nacin kojim

@

se vrijeda ljudsko dostojanstvo i time narusi njegov psihicki
integritet, kaznit ¢e se kaznom zatvora do jedne godine.

Ako je djelo iz stava (1) ovog ¢lana u¢injeno prema djetetu
ili prema osobi posebno ranjivoj zbog teze tjelesne ili
dusevne smetnje ili iz mrznje ili putem informaciono —

komunikacijske tehnologije, ucinitelj ¢e se kazniti kaznom
zatvora od Sest mjeseci do pet godina.".

Clan 35.
U ¢lanu 183. stav (3) brise se.

Clan 36.

U ¢lanu 189. stav (3) mijenja se i glasi:

"(3) Predmeti koji su bili namijenjeni ili upotrijebljeni za
ucinjenje krivicnog djela iz st. (1) i (2) ovog ¢lana i
predmeti koji su nastali uc¢injenjem tih krivicnih djela
oduzet ¢e se.".

Stav (4) brise se.
Clan 37.
Iza Clana 189. dodaje se novi ¢lan 189a. koji glasi:
"Clan 189a.

(Zloupotreba snimke spolno eksplicitnog sadrzaja)
Ko zloupotrijebi odnos povjerenja i bez pristanka snimane
osobe ucini dostupnim trecoj osobi snimku spolno
eksplicitnog sadrzaja koja je snimljena uz pristanak te
osobe za osobnu upotrebu i na taj nacin povrijedi privatnost
te osobe, kaznit ¢e se kaznom zatvora do tri godine.
Kaznom iz stava (1) ovog ¢lana kaznit ¢e se ko upotrebom
racunalnog sistema ili na drugi nacin izradi novu ili
preinaci postoje¢u snimku spolno eksplicitnog sadrzaja i tu
snimku upotrijebi kao pravu te time povrijedi privatnost
0sobe na toj snimci.
Ko kriviéno djelo iz st. (1) i (2) ovog ¢lana ucini putem
racunalnog sistema ili mreZe ili na drugi nacin zbog ¢ega je
snimka postala dostupna ve¢em broju osoba, kaznit ée se
kaznom zatvora od Sest mjeseci do pet godina.
Snimke i posebne naprave kojima je ucinjeno kriviéno
djelo iz ovog ¢lana ¢e se oduzeti.".

Clan 38.

Clan 193. mijenja se i glasi:

"Clan 193.
(Nedozvoljeno koriStenje osobnih podataka)

Ko grubo krSeéi uvjete koji su propisani zakonom ili
propisom donesenim na osnovu zakona prikuplja, obraduje
ili koristi osobne podatke fizickih osoba, kaznit ¢e se
kaznom zatvora do jedne godine.

Ako kriviéno djelo iz stava (1) ovog ¢lana ucini sluzbena
ili odgovorna osoba u vrsenju sluzbe ili javnih ovlaséenja
kaznit ¢e se kaznom zatvora do tri godine.".

5 Clan 39.
Clan 203. mijenja se i glasi:

"Clan 203.

(Silovanje)
Ko s drugom osobom bez njezina pristanka izvr$i spolni
odnosaj ili s njim izjednacenu spolnu radnju ili navede
drugu osobu da bez svog pristanka s tre€com osobom izvrsi
spolni odnosaj ili s njim izjednacenu spolnu radnju ili da
bez svog pristanka nad samom sobom izvr$i sa spolnim
odnosajem izjednacenu spolnu radnju, kaznit ¢e se kaznom
zatvora od jedne do pet godina.
Uc¢initelj koji je bio u otklonjivoj zabludi u pogledu
postojanja pristanka iz stava (1) ovog ¢lana, kaznit ¢e se
kaznom zatvora do tri godine.
Ko drugu osobu upotrebom sile ili prijetnje da ¢e izravno
napasti na njezin zivot ili tijelo ili na zivot ili tijelo njoj
bliske osobe prisili na spolni odnosaj ili s njim izjednac¢enu
spolnu radnju, na spolni odnos$aj ili s njim izjednacenu
spolnu radnju s tre€com osobom ili da nad samom sobom
izvr$i spolni odnosaj ili s njim izjednacenu spolnu radnju,
kaznit ¢e se kaznom zatvora od jedne do deset godina.

Ko kriviéno djelo iz stava (1) ovog €lana u€ini prema ¢lanu
porodice ili bliskoj osobi ili prema osobi posebno ranjivoj
zbog bolesti, zavisnosti, trudnoce, invaliditeta, teze tjelesne
ili duSevne smetnje ili prema djetetu starijem od 15 godina
ili na osobito okrutan ili osobito ponizavajué¢i naéin ili iz
mrznje ili zajedno s jednim ili viSe udinitelja pri emu je
prema istoj osobi izvrSeno vise spolnih odnosaja ili s njim
izjednacCenih spolnih radnji ili uz upotrebu oruzja ili
opasnog oruda ili ako je silovana osoba tesko tjelesno
ozlijedena ili je ostala trudna, kaznit ¢e se kaznom zatvora
od tri do 12 godina.
Ko kriviéno djelo iz stava (3) ovog ¢lana uéini pod
okolnostima iz stava (4) ovog ¢lana, kaznit ¢e se kaznom
zatvora od pet do 15 godina.
Ako je krivicnim djelom iz st. (1) i (3) ovog clana
prouzrokovana smrt osobe, ucinitelj ¢e se kazniti kaznom
zatvora najmanje pet godina.
Pristanak iz stava (1) ovog ¢lana postoji ako je osoba
svojom voljom odlu¢ila stupiti u spolni odnosaj ili s njime
izjednaéenu spolnu radnju i bila je sposobna donijeti i
izraziti takvu odluku. Smatra se da takvog pristanka nema
osobito ako je spolni odnosaj ili s njime izjednacena spolna
radnja izvrSena wuz upotrebu prijetnje, prijevare,
zloupotrebe poloZzaja prema osobi koja se prema udinitelju
nalazi u odnosu zavisnosti, iskoriStavanja stanja osobe
zbog kojeg ona nije bila sposobna izraziti svoje odbijanje
ili nad osobom kojoj je protupravno oduzeta sloboda.".
Clan 40.
Iza ¢lana 203. dodaje se novi ¢lan 203a. koji glasi:

"Clan 203a.

(Spolno uznemiravanje)
Spolno uznemiravanje je svako verbalno, neverbalno ili
tjelesno nezeljeno ponasanje spolne prirode koje ima za cilj
ili stvarno predstavlja povredu dostojanstva osobe, koje
uzrokuje strah, neprijateljsko, ponizavajuce ili uvredljivo
okruzenje.
Ko spolno uznemirava drugu osobu, kaznit ¢e se kaznom
zatvora do jedne godine.
Ko djelo iz stava (2) ovog ¢lana uéini prema osobi koja se
prema njemu nalazi u odnosu podredenosti ili zavisnosti ili
koja je posebno ranjiva zbog uzrasta, bolesti, invaliditeta,
trudnoce, teze tjelesne ili duSevne smetnje, ¢lanu porodice,
bliskoj osobi ili iz mrznje ili putem informaciono —
komunikacijskih tehnologija, kaznit ¢e se kaznom zatvora
od tri mjeseca do tri godine.".

5 Clan 41.
CI. 204., 205., 206. 1 207. brisu se.

5 Clan 42.
Clan 208. mijenja se i glasi:

"Clan 208.
(Bludne radnje)

Ko u sluc¢ajevima iz ¢lana 203. (Silovanje) ovog zakona,
kada nije u¢injen ni pokusaj tog krivi¢nog djela, u¢ini samo
bludnu radnju, kaznit ¢e se kaznom zatvora od tri mjeseca
do tri godine.

Ko djelo iz stava (1) ovog ¢lana ucini prema djetetu
starijem od 15 godina ili ako djelo iz stava (1) ovog ¢lana
ucini srodnik po krvi u pravoj liniji do bilo kojeg stepena,
u pobo¢noj liniji zakljuéno s Cetvrtim stepenom, ocuh,
maceha, usvojitelj, staratelj, nastavnik, vaspita¢, ljekar,
vjerski sluzbenik ili druga osoba kojoj je dijete povjereno
radi uenja, vaspitanja, Cuvanja, staranja ili njege, ucinitelj
¢e se kazniti kaznom zatvora od jedne godine do pet
godina.".

5 Clan 43.
Clan 209. brise se.

Clan 44
Iza ¢lana 210b. dodaje se nova glava XIXa. i novi €l. 210c.,

210d., 210e., 210f., 210g., 210h., 210i. i 210j., koji glase:

SPOLNOG ZLOSTAVLJANJA I

"XlXa. - GLAVA DEVETNAEST A - KRIVICVNA DJELA
ISKORISTAVANJA

DJETETA

Clan 210c.

(Spolni odnosaj s djetetom mladim od 15 godina)
Ko izvr$i spolni odnosaj ili s njim izjednac¢enu spolnu radnju
s djetetom mladim od 15 godina ili ga navede da izvr$i spolni
odnosaj ili s njim izjednaenu spolnu radnju s tre¢com
osobom ili da nad samim sobom izvrsi sa spolnim odnoSajem
izjednacenu spolnu radnju, kaznit ¢e se kaznom zatvora od
jedne do deset godina.
Ako djelo iz stava (1) ovog €lana ucini srodnik po krvi u
pravoj liniji do bilo kojeg stepena, u pobo¢noj liniji zakljuéno
s Cetvrtim stepenom, ocuh, maceha, usvojitelj, staratelj,
nastavnik, vaspita¢, ljekar, vjerski sluzbenik ili druga osoba
kojoj je dijete povjereno radi uenja, vaspitanja, ¢uvanja,
staranja ili njege, ucinitelj ¢e se kazniti kaznom zatvora od tri
do 12 godina.
Ako je djelo iz stava (1) ovog ¢lana uéinjeno upotrebom sile
ili prijetnje ili iskoriStavanjem duSevne poremecenosti ili
nemoc¢nog stanja djeteta ili na narocito svirep ili ponizavajuci
nadin ili od strane viSe osoba ili je uslijed djela nastupila
teska tjelesna povreda, tesko naruSavanje zdravlja ili
trudnoc¢a osobe prema kojoj je djelo u€injeno, ucinitelj ¢e se
kazniti kaznom zatvora najmanje tri godine.
Ako je djelo iz stava (2) ovog ¢lana ucinjeno upotrebom sile
ili prijetnje ili iskoristavanjem duSevne poremecenosti ili
nemoc¢nog stanja djeteta ili na narocito svirep ili ponizavajuci
nadin ili od strane viSe osoba ili je uslijed djela nastupila
teSka tjelesna povreda, tesko naruSavanje zdravlja ili
trudnoc¢a osobe prema kojoj je djelo u€injeno, ucinitelj ¢e se
kazniti kaznom zatvora najmanje pet godina.
Ako je uslijed djela iz st. (1) do (4) ovog ¢lana nastupila smrt
djeteta, uinitelj e se kazniti kaznom zatvora najmanje deset
godina.
Ko nad djetetom mladim od 15 godina izvr$i bludnu radnju
ili ga navede da izvrsi bludnu radnju s drugom osobom ili da
nad samim sobom izvr$i bludnu radnju, kaznit ¢e se kaznom
zatvora od Sest mjeseci do pet godina.
Ko pod uvjetima iz st. (2) do (4) ovog ¢lana nad djetetom
mladim od 15 godina izvr$i bludnu radnju, kaznit ¢e se
kaznom zatvora od jedne do osam godina.
Ucinitel; koji je bio u otklonjivoj zabludi u odnosu na Zivotnu
dob djeteta iz stava (1) ovog Clana, kaznit ¢e se kaznom
zatvora od jedne do pet godina, a ako je bio u otklonjivoj
zabludi u odnosu na Zivotnu dob djeteta iz stava (6) ovog
¢lana, kaznit ¢e se kaznom zatvora od Sest mjeseci do tri
godine.
Nece se kazniti ucinitelj za djelo iz st. (1) 1 (6) ovog ¢lana
ako razlika u dobi izmedu osoba koje vrSe spolni odnosaj ili
s njim izjednacenu spolnu radnju nije veca od tri godine.

Clan 210d.

(Spolna zloupotreba djeteta starijeg od 15 godina)
Srodnik po krvi u pravoj liniji do bilo kojeg stepena, u
pobocnoj liniji zakljuéno s Cetvrtim stepenom, ocuh, maceha,
usvojitelj, staratelj, nastavnik, vaspitaC, ljekar, vjerski
sluzbenik ili druga osoba koja izvr$i obljubu ili s njom
izjednacenu spolnu radnju s djetetom koje je navrsilo 15
godina koje mu je povjereno na Cuvanje, ucenje, vaspitanje,
staranje ili njegu ili ga navede da izvrsi spolni odnosaj ili s

njim izjednacenu spolnu radnju s tre¢om osobom ili da nad
samim sobom izvr§i sa spolnim odnoS$ajem izjednacenu
spolnu radnju, kaznit ¢e se kaznom zatvora od jedne do deset
godina.

Kaznom iz stava (1) ovog ¢lana kaznit ¢e se i ko izvrsi
obljubu ili s njom izjednacenu spolnu radnju s djetetom
starijim od 15 godina, iskoristivsi njegovu psihicku nezrelost
ili lakomislenost ili stanje nemo¢i ili ga navede da izvrsi
spolni odnosaj ili s njim izjednacenu spolnu radnju s trecom
osobom ili da nad samim sobom izvrsi sa spolnim odnosajem
izjednacenu spolnu radnju.

Ko pod uvjetima iz st. (1) i (2) ovog ¢lana izvrsi bludnu
radnju, kaznit ¢e se kaznom zatvora od Sest mjeseci do pet
godina.

Clan 210e.

(Mamljenje djece za zadovoljenje spolnih potreba)
Punoljetna osoba koja osobi mladoj od 15 godina, koriste¢i
kompjutersku mrezu ili drugu informaciono-komunikacionu
tehnologiju, dogovori sastanak radi vrsenja obljube ili s njom
izjednacene spolne radnje ili radi proizvodnje pornografskog
materijala ili radi drugih oblika spolnog iskoriStavanja i koja
preduzme radnje da do tog sastanka dode, kaznit ¢e se
kaznom zatvora do tri godine.

Ko prikuplja, daje ili prenosi podatke o osobi mladoj od 15
godina radi ucinjenja krivi¢nog djela iz stava (1) ovog ¢lana,
kaznit ¢e se kaznom zatvora do jedne godine.
Clan 210f.

(Zadovoljenje pohote pred djetetom)
Ko pred djetetom mladim od 15 godina ¢ini radnje
namijenjene zadovoljavanju vlastite ili tude pohote ili ko
navede dijete mlade od 15 godina da pred njim ili s drugom
osobom ¢ini takve radnje, kaznit ¢e se kaznom zatvora od
Sest mjeseci do tri godine.
Ko pod okolnostima iz st. (1) i (2) ¢lana 210d. pred djetetom
starijim od 15 godina ¢ini radnje namijenjene zadovoljavanju
vlastite ili tude pohote ili ko navede dijete starije od 15
godina da pred njim ili pred drugom osobom c¢ini takve
radnje, kaznit ¢e se kaznom zatvora od tri mjeseca do tri
godine.

Clan 210g.

(Navodenje djeteta na prostituciju)
Ko radi zarade ili druge koristi dijete navodi, podstice ili
namamljuje na pruZanje seksualnih usluga ili na drugi nacin
omogucéi njegovu predaju drugome radi pruzanja seksualnih
usluga ili na bilo koji nacin ucestvuje u organiziranju ili
vodenju pruzanja seksualnih usluga, a znao je ili je bio duzan
i mogao znati da se radi o djetetu, kaznit ¢e se kaznom
zatvora od jedne do osam godina.
Ko koristi seksualne usluge djeteta koje je navrsilo 15 godina
uz davanje bilo kakve naknade ili protuusluge, a znao je ili je
bio duzan i mogao znati da se radi o djetetu, kaznit ¢e se
kaznom zatvora od $est mjeseci do pet godina.
Ko djelo iz stava (1) ovog ¢lana izvrsi prema vise osoba,
kaznit ¢e se kaznom zatvora od jedne do deset godina.
Ko osobu za koju je znao ili bio duzan i mogao znati da je
dijete, radi zarade silom ili prijetnjom, obmanom,
prijevarom, zloupotrebom ovlaséenja ili teskog polozaja ili
usluga ili ko koristi seksualne usluge tog djeteta uz naplatu,
a znao je ili je morao i mogao znati za navedene okolnosti,
kaznit ¢e se kaznom zatvora od tri do 15 godina.
Ko oglasava pruzanje seksualnih usluga djeteta, kaznit ¢e
se kaznom zatvora od Sest mjeseci do pet godina.

Nije od znacaja za postojanje djela da li se osoba koja se
navodi, podstice ili namamljuje ve¢ ranije bavila
prostitucijom.

Clan 210h.
(IskoriStavanje djeteta radi pornografije)
Ko navodi dijete na ucestvovanje u snimanju djecje
pornografije ili ko organizira ili omogu¢i snimanje djecje
pornografije, kaznit ¢e se kaznom zatvora od Sest mjeseci do
pet godina.
Ko snimi, proizvede, nudi, €ini dostupnim, distribuira, §iri,
uvozi, izvozi, pribavlja za sebe ili za drugoga, prodaje, daje,
prikazuje ili posjeduje djecju pornografiju ili joj svjesno
pristupa putem informaciono - komunikacionih tehnologija,
kaznit ¢e se kaznom zatvora od jedne do osam godina.
Ko upotrebom sile, prijetnjom, obmanom, prijevarom,
zloupotrebom polozaja ili teskih prilika djeteta ili odnosa
zavisnosti, prisili ili navede dijete na snimanje djecje
pornografije, kaznit ¢e se kaznom zatvora od jedne do deset
godina.
Predmeti, uredaji, sredstva, raunalni programi i podaci
namijenjeni ili upotrijebljeni za u€injenje krivicnog djela iz
st. (1) do (3) ovog ¢lana ili koji su nastali ucinjenjem tih
kriviénih djela ¢e se oduzeti.
Dijete se neée kazniti za proizvodnju i posjedovanje
pornografskog materijala koji prikazuje njega osobno ili
njega i drugo dijete ako su oni sami taj materijal proizveli i
posjeduju ga uz pristanak svakog od njih i iskljucivo za
njihovu osobnu upotrebu.
Djec¢ja pornografija u smislu ovog ¢lana je materijal koji
vizuelno ili na drugi nacin prikazuje dijete ili realno
prikazano nepostojece dijete ili osobu koja izgleda kao dijete
u pravom ili simuliranom spolno eksplicitnom ponasanju ili
koji prikazuje spolne organe djece u seksualne svrhe.
Materijali koji imaju umjetnicki, medicinski ili nau¢ni znacaj
ne smatraju se pornografijom u smislu ovog ¢lana.
Clan 210i.
(IskoriStavanje djeteta za pornografske predstave)
Ko navodi dijete na ucestvovanje u pornografskim
predstavama, kaznit ¢e se kaznom zatvora od Sest mjeseci do
pet godina.
Ko upotrebom sile, prijetnjom, obmanom, prijevarom,
zloupotrebom polozaja ili teskih prilika djeteta ili odnosa
zavisnosti, prisili ili navede dijete da ucestvuje u
pornografskoj predstavi, kaznit ¢e se kaznom zatvora od
jedne do deset godina.
Ko zaraduje od pornografskih predstava u kojima ucestvuje
dijete ili na drugi nacin iskoristava dijete za pornografske
predstave, kaznit ¢e se kaznom zatvora od jedne do 12
godina.
Kaznom zatvora iz stava (1) ovog ¢lana kaznit ¢e se ko
posjecuje pornografsku predstavu ako je znao ili je morao i
mogao znati da u njoj ucestvuje dijete.
Predmeti, uredaji, sredstva, raunalni programi i podaci
namijenjeni ili upotrebljeni za u¢injenje krivi¢nog djela iz st.
(1) do (4) ovog clana ili koji su nastali ucinjenjem tih
kriviénih djela ¢e se oduzeti.
Pornografska predstava u smislu ovog ¢lana je prikazivanje
uzivo ili putem informaciono-komunikacionih tehnologija
pravog djeteta ili realno prikazanog nepostojeceg djeteta ili
osobe koja izgleda kao dijete u pravom ili simuliranom
spolno eksplicitnom ponasanju ili spolnih organa pravog
djeteta, realno prikazanog nepostojeceg djeteta ili osobe koja
izgleda kao dijete u seksualne svrhe.

Clan 210j.
(Upoznavanje djeteta s pornografijom)
Ko djetetu mladem od 15 godina proda, pokloni, prikaze ili
javnim izlaganjem posredstvom racunalnog sistema, mreze
ili medija za pohranu racunalnih podataka ili drugih vidova
komunikacije ili na drugi na¢in u¢ini dostupnim spise, slike,
audio-vizuelni materijal ili druge predmete pornografske
sadrzine ili mu prikaze pornografsku predstavu, kaznit ¢e se
kaznom zatvora od Sest mjeseci do tri godine.
Predmeti, uredaji, sredstva, racunalni programi i podaci
namijenjeni ili upotrebljeni za ucinjenje krivicnog djela iz
stava (1) ovog ¢lana ili koji su nastali uéinjenjem kriviénog
djela ¢e se oduzeti.
Pornografijom u smislu ovog ¢lana se smatra materijal koji
vizuelno ili na drugi nacin prikazuje osobu u pravom ili
simuliranom spolno eksplicitnom ponasanju ili koji
prikazuje spolne organe ljudi u seksualne svrhe.
Materijali koji imaju umjetnicki, medicinski ili nauéni znacaj
ne smatraju se pornografijom u smislu ovoga ¢lana.".
Clan 45.
Cl. 211.,212.1213. bridu se.

Clan 46.
Iza ¢lana 215. dodaje se novi ¢lan 215a. koji glasi:

"Clan 215a.
(Prinudno sklapanje braka)

Ko upotrebom sile ili prijetnjom prisili drugu osobu da
zakljuci brak, kaznit ¢e se kaznom zatvora od Sest mjeseci
do pet godina.

Ko radi u¢injenja djela iz stava (1) ovog ¢lana drugu osobu
potice da ode u inostranstvo, kaznit ¢e se kaznom zatvora
do tri godine.

Ako je djelo iz st. (1) i (2) ovog ¢lana ucinjeno prema
djetetu, ucinitelj ¢e se kazniti kaznom zatvora od jedne do
osam godina.".

y Clan 47.
Clan 216. mijenja se i glasi:
"Clan 216.

(Izvanbracna zajednica s djetetom koje nije navrsilo 16 godina)

)

Punoljetna osoba koja izvanbracno zivi s djetetom koje nije
navrsilo 16 godina Zivota, kaznit ¢e se kaznom zatvora od
tri mjeseca do tri godine.

Kaznom iz stava (1) ovog ¢lana kaznit ¢e se ko djetetu koje
nije navrsilo 16 godina zivota omoguéi izvanbracni zivot s
drugom osobom ili ga na to navede, a time ne ¢ini neko
drugo krivi¢no djelo za koje je propisana teza kazna.

Ko krivicno djelo iz stava (2) ovog ¢lana ulini iz
koristoljublja, kaznit ¢e se kaznom zatvora od Sest mjeseci
do pet godina.".

Clan 48.
Clan 217. mijenja se i glasi:
"Clan 217.
(Oduzimanje djeteta)
Ko dijete protupravno oduzme roditelju, usvojitelju,
staratelju ili ustanovi kojoj je povjereno ili ko ga

protupravno zadrzava ili sprecava da bude s osobom koja
ima to pravo ili ko onemogudéi izvrSenje izvrSne odluke o
staranju prema djetetu, kaznit ée se kaznom zatvora do tri
godine.

Ako je kriviénim djelom iz stava (1) ovog ¢lana dijete
napustilo teritoriju Bosne i Hercegovine, udinitelj ¢e se
kazniti kaznom zatvora od tri mjeseca do pet godina.
Ucinitelj koji dobrovoljno preda dijete moze se osloboditi
kazne.".

Clan 49.
U ¢lanu 218. rijeci: "tri mjeseca do tri godine" zamjenjuju se
rijeCima: "Sest mjeseci do pet godina".
5 Clan 50.
Clan 219. mijenja se i glasi:

"Clan 219.
(Zapustanje ili zlostavljanje djeteta)

(1) Roditelj, usvojitelj, staratelj ili druga osoba koja grubo
zanemaruje svoje funkcije zbrinjavanja ili odgoja djeteta,
kaznit ¢e se kaznom zatvora od tri mjeseca do tri godine.

(2) Kaznom iz stava (1) ovog ¢lana kaznit ¢e se roditelj,
usvojitelj, staratelj ili druga osoba koja zlostavi dijete,
prisili ga na rad koji ne odgovara njegovoj Zivotnoj dobi ili
na pretjerani rad ili na prosjacenje ili ga iz koristoljublja
navodi na ponasanje koje je Stetno za njegov razvoj.

(3) Ako je kriviénim djelom iz st. (1) i (2) ovog ¢lana dijete
tesko tjelesno ozlijedeno ili mu je tesko naruSeno zdravlje
ili se zbog krivi¢nog djela iz st. (1) ili (2) ovog ¢lana dijete
odalo prosjacenju, prostituciji ili drugim oblicima
asocijalnog ponasanja ili delikvenciji, u¢initelj ¢e se kazniti
kaznom zatvora od tri mjeseca do pet godina.”.

Clan 51.
Iza €lana 219. dodaje se novi ¢lan 219a. koji glasi:

"Clan 219a.
(Povreda privatnosti djeteta)

(1) Ko iznese ili prenese nesto iz osobnog ili porodiénog Zivota
djeteta ili suprotno propisima objavi djetetovu fotografiju
ili otkrije identitet djeteta i time kod djeteta stvori stanje
uznemirenosti ili ga izlozi poruzi vr$njaka ili drugih osoba
ili na neki drugi nacin ugrozi dobrobit djeteta, kaznit ¢e se
nov¢anom kaznom ili kaznom zatvora do jedne godine.

(2) Ko djelo iz stava (1) ovog ¢lana izvr$i putem informaciono
— komunikacione tehnologije, na javnom skupu ili na drugi
nadin, zbog ¢ega je ono postalo pristupa¢no veéem broju
osoba, kaznit ¢e se nov¢anom kaznom ili kaznom zatvora
do tri godine.

(3) Kodjeloizst. (1)1(2) ovog ¢lana uéini kao sluZbena osoba
ili u obavljanju profesionalne djelatnosti, kaznit ¢e se
novéanom kaznom ili kaznom zatvora do tri godine.".

Clan 52.
U ¢lanu 220. rijeci: "tri godine" zamjenjuju se rije¢ima: "pet
godina".
3 Clan 53.
Clan 222. mijenja se i glasi:

"Clan 222.
(Nasilje u porodici)

(1) Ko fizickim, seksualnim, psihi¢kim ili ekonomskim
nasiljem ugroZzava mir, tjelesnu, seksualnu, psihic¢ku ili
ekonomsku cjelovitost ¢lana svoje porodice ili
domacinstva ili bliske osobe, nezavisno od toga da li
ucinitelj dijeli ili je dijelio domacéinstvo sa zrtvom, kaznit
¢e se sa kaznom zatvora do tri godine.

(2) Ako je pri uéinjenju krivi¢nog djela iz stava (1) ovog ¢lana
upotrijebljeno oruzje, opasno orude ili drugo sredstvo
prikladno tesko ozlijediti tijelo ili narusiti zdravlje, u€initelj
¢e se kazniti kaznom zatvora od tri mjeseca do tri godine.

(3) Ako je krivicnim djelom iz st. (1) i (2) ovog €lana, ¢lan
porodice ili domadinstva ili bliska osoba tesko tjelesno
ozlijedena ili joj je zdravlje teSko naruseno ili ako je
kriviéno djelo iz st. (1) i (2) ovog ¢lana uéinjeno prema
djetetu, ucinitelj ¢e se kazniti kaznom zatvora od jedne do
pet godina.

(4) Ako je kriviénim djelom iz st. (1) do (3) ovog ¢lana
prouzrokovana smrt ¢lana porodice ili domadinstva ili

bliske osobe, ucinitelj ¢e se kazniti kaznom zatvora od tri

do 15 godina.".
Clan 54.
Iza ¢lana 222. dodaje se novi ¢lan 222a. koji glasi:
"Clan 222a.
(Rodoskvrnuce)

(1) Ko izvr§i spolni odno$aj ili s njim izjednadenu spolnu
radnju s krvnim srodnikom u pravoj liniji ili s bratom ili
sestrom, kaznit ¢e se novéanom kaznom ili kaznom zatvora
od tri mjeseca do tri godine.

(2) Ko djelo iz stava (1) ovog ¢lana u¢ini s djetetom, kaznit ¢e
se kaznom zatvora od jedne do deset godina.”.

Clan 55.
U c¢lanu 224. rije¢ "maloljetnika" zamjenjuje se rijecju

"djeteta".

Clan 56.
U ¢lanu 231. stav (5) rijeéi: "umrle maloljetne" zamjenjuju
se rije¢ima: "umrlog djeteta ili umrle".

5 Clan 57.
Clan 237. mijenja se i glasi:

"Clan 237.
(Sluzenje alkoholnih piéa djetetu)

Ko u ugostiteljskom objektu ili drugom objektu u kojem se
prodaju alkoholna pica posluzi djetetu Zestoko alkoholno pice ili
ga posluzi drugim alkoholnim pi¢em u koli¢inama koje mogu
izazvati pijanstvo djeteta, kaznit ¢e se novCanom kaznom ili
kaznom zatvora do Sest mjeseci.”.

Clan 58.
U ¢lanu 239. stav (2) rije¢ "maloljetniku" brise se.

Clan 59.
U c¢lanu 345. stav (4) rijeci: "ili maloljetniku" briSu se.

Clan 60.
Iza ¢lana 353. dodaje se novi ¢lan 353a. koji glasi:

"Clan 353a.
(KrSenje zabrane utvrdene sigurnosnom mjerom)
Ko prekrsi zabranu utvrdenu sigurnosnom mjerom izrece-
nom pravosnaznom sudskom odlukom, kaznit ¢e se novéanom
kaznom ili kaznom zatvora do tri godine.".

Clan 61.
Iza ¢lana 359a. dodaje se novi ¢lan 359b. koji glasi:

"359h.
(Prisila prema zdravstvenom radniku)

(1) Ko doktora medicine, doktora stomatologije ili drugog
zdravstvenog radnika koji zdravstvenu djelatnost obavlja
kao javnu sluzbu silom ili prijetnjom da ¢ée izravno
upotrijebiti silu sprijeéi u obavljanju njegove zdravstvene
djelatnosti ili ga prisili na izvrSenje postupka ili
intervencije koji nisu u skladu s pravilima medicinske
struke ili etike, kaznit ¢e se kaznom zatvora do tri godine.

(2) Ako je kriviénim djelom iz stava (1) ovog ¢lana doveden u
opasnost zivot ili tijelo doktora medicine, doktora
stomatologije ili drugog zdravstvenog radnika ili mu je
nanesena tjelesna ozljeda ili je upotrijebljeno oruzje ili
opasno orude, ucinitelj ¢e se kazniti kaznom zatvora od Sest
mjeseci do pet godina.

(3) Ako je uéinitelj krivicnog djela iz st. (1) i (2) ovog ¢lana
bio izazvan protuzakonitim ili grubim ponasanjem doktora
medicine, doktora stomatologije ili drugog zdravstvenog
radnika moze se osloboditi od kazne.".

Clan 62.
(Preciséeni tekst Krivicnog zakona Federacije Bosne i
Hercegovine)

Ovlas¢uju se Zakonodavno — pravna komisija Predstavnic-
kog doma i Zakonodavno — pravna komisija Doma naroda
Parlamenta Federacije Bosne i Hercegovine da utvrde Pre¢is¢eni
tekst Krivi¢nog zakona Federacije Bosne i Hercegovine u roku od
Sest mjeseci od dana stupanja na snagu ovog zakona.

Clan 63.

Ovaj zakon stupa na snagu osmog dana od dana objavljivanja
u "Sluzbenim novinama Federacije BiH".

Predsjedavajuci

Predstavnickog doma

Parlamenta Federacije BiH
Dragan Miokovi¢, s. .

Predsjedavajuci
Doma naroda
Parlamenta Federacije BiH
Tomislav Martinovié, S. r.

Temeljem ¢lanka IV.B.7. a)(1VV) Ustava Federacije Bosne i
Hercegovine, donosim

UKAZ
O PROGLASENJU ZAKONA O IZMJENAMA I
DOPUNAMA KAZNENOG ZAKONA FEDERACIJE
BOSNE | HERCEGOVINE

Proglasava se Zakon o izmjenama i dopunama Kaznenog
zakona Federacije Bosne i Hercegovine, koji je usvojio Parlament
Federacije Bosne i Hercegovine na sjednici Zastupni¢kog doma od
23.7.2025. godine i na sjednici Doma naroda od 16.6.2025.
godine.

Broj 01-02-1-370-01/25
29. srpnja 2025. godine
Sarajevo

Predsjednica
Lidija Bradara, v. r.

ZAKON
O IZMJENAMA | DOPUNAMA KAZNENOG ZAKONA
FEDERACIJE BOSNE | HERCEGOVINE

Clanak 1.

U Kaznenom zakonu Federacije Bosne i Hercegovine
("Sluzbene novine Federacije BiH", br. 36/03, 37/03 — ispr., 21/04
- ispr., 69/04, 18/05, 42/10, 42/11, 59/14, 76/14, 46/16, 75/17 i
31/23), iza ¢lanka 1. dodaje se novi ¢lanak 1a. koji glasi:

"Clanak 1a.
(Uskladenost s pravnom ste¢evinom Europske unije)
Ovim Zakonom se u zakonodavstvu Federacije Bosne i
Hercegovine djelomi¢no preuzima Direktiva (EU) 2024/1385
Europskog parlamenta i Vijeca od 14. svibnja 2024. godine o
suzbijanju nasilja prema Zenama i nasilja u obitelji (SL
L2024/1385).".
Clanak 2.

U ¢lanku 2. stavak (12) mijenja se i glasi:

"(12) Dijete je osoba koja nije navrsila 18 godina Zivota.".

Stavak (13) mijenja se i glasi:

"(13) Mlada punoljetna osoba je osoba koja je u vrijeme
pocinjenja kaznenog djela navrsila 18, a nije navrsila
21 godinu zivota.".

Iza stavka (13) dodaju se novi st. (14), (15), (16) i (17) koji

glase:

"(14) Zrtva kaznenog djela je fizicka osoba koja zbog
poc¢injenog kaznenog djela izravno trpi tjelesne i
duSevne posljedice, imovinsku Stetu ili povredu
temeljnih prava i sloboda. Zrtvom kaznenog djela
smatraju se bracni odnosno izvanbracni partner,
intimni partner te potomak, a ako njih nema, predak,
brat i sestra one osobe ¢ija je smrt izravno prouzrocena

kaznenim djelom, te osobe koju je ona na temelju
zakona bila duzna izdrzavati.

(15) Clanovi obitelji su: brani partneri ili bivi bra¢ni
partneri i njihova djeca ili djeca svakog od njih,
izvanbraéni partneri ili bivsi izvanbracni partneri i
njihova djeca ili djeca svakog od njih, krvni srodnici i
srodnici iz odnosa potpunog usvojenja u pravoj liniji
bez ogranicenja, a u pobocnoj liniji zakljucno sa
Cetvrtim stupnjem, ocuh, maceha, posvojenik i
posvojitelj iz odnosa nepotpunog usvojenja, srodnici
po tazbini zakljuéno s drugim stupnjem bez obzira na
¢injenicu da je bracna zajednica prestala, osobe koje
vezuje odnos skrbniStva i udomiteljstva, osobe koje
zive ili su zivjele u istom domacinstvu bez obzira na
srodstvo, osobe koje imaju zajednicko dijete ili je dijete
zaceto iako nikada nisu Zivjele u istom domacinstvu,
neovisno od toga da li pocinitelj dijeli ili je dijelio
domacdinstvo sa zrtvom.

(16) Bliske osobe su ¢lanovi obitelji, te Zivotni partner, bivsi
zivotni partner, sadasnji ili bivsi partner u emotivnoj ili
intimnoj vezi, neovisno od toga da li pocinitelj dijeli ili
je dijelio domacinstvo sa Zrtvom.

(17) Zivotni partner je osoba koja s drugom osobom
suprotnog spola zivi u zajednici koja ima trajniji
karakter.".

Dosadasnji st. (14) do (22) postaju st. (18) do (26).

Stavak (23) brise se.

Dosadasnji st. (24) do (35) postaju st. (27) do (38).

1za stavka (38) dodaju se novi st. (39), (40), (41) i (42) koji

glase:

"(39) Informacijsko — komunikacijske tehnologije su postupci,
metode, elektronska sredstva i programi koji omogucéavaju
prikupljanje, Cuvanje, obradu, upravljanje, prijenos i prezen-
taciju racunalnih podataka i informacija u elektronskom
obliku, kao 1 mrezna telekomunikacijska oprema koja omo-
gucava ostvarivanje komunikacije, trazenje, slanje, primanje
i pristupanje kompjuterskim podacima i informacijama u
elektronskom obliku.

(40) Nasilje jeste krSenje ljudskih prava i oznacava sva djela
nasilja koja imaju za posljedicu ili ¢e vjerojatno imati za
posljedicu tjelesnu, seksualnu, psihicku ili ekonomsku $tetu
ili patnju, ukljucujuéi prijetnje takvim djelima, prisilu ili
namjerno oduzimanje slobode, bilo da se pojavljuju u
javnom ili privatnom Zivotu.

(41) Rodno utemeljeno nasilje prema Zenama je nasilje usmjereno
na Zenu zbog toga $to je zena ili koje nerazmjerno pogada
zene. Takvo postupanje uzet ¢e se kao otegotna okolnost ako
ovim zakonom nije izri€ito propisano teze kaznjavanje.

(42) Zenska osoba uklju¢uje i Zenske osobe mlade od 18 godina.".
Dosadasnji stavak (36) postaje stavak (43).

Clanak 3.
Clanak 9. mijenja se i glasi:
"Clanak 9.
(Isklju¢enje primjene kaznenog zakonodavstva u Federaciji
prema djeci koja nisu navrsila 14 godina zivota)
Kazneno zakonodavstvo u Federaciji ne primjenjuje se
prema djeci koja u vrijeme pocinjenja kaznenog djela nisu navrsila
14 godina zivota.".
Clanak 4.
Clanak 10. mijenja se i glasi:

"Clanak 10.

(Primjena kaznenog zakonodavstva u Federaciji prema djeci
starijoj od 14 godina i mladim punoljetnim osobama)
Prema djeci koja su u vrijeme pocinjenja kaznenog djela

starija od 14 godina i prema mladim punoljetnim osobama



